
ئس ئرن  ا يھ ۾آ ا ئ ي      

A Study of Metaphors in Sachal Sarmast’s Sindhi Poetry  
 
Abstract: 
Hazrat Sachal Sarmast was an undaunted mystic poet of his era. He 
was born in 1827. His thoughts have imbibed the effect of Mansoor bin 
Halaj and Fared-din Attar and he is grateful for it. He is titled 
"Mansor-e-sani" and "Attar of Sindh". Sachal Sarmast belonged to 
Talpur’s era. During this time, Sindh was clouded in the fog of 
imperialism and insularity and was almost on the verge of anarchy. 
Hence, such critical and sensitive political and religious 
circumstances were in close observation of Resultantly, he 
demonstrated, those conditions through his poetry, sometimes publicly 
and sometimes through metaphor and symbolism for public awareness. 
. سنڌي كلاسيكي شاعري كيترن ئي صنعتي خوبين سان مالا مال آهي

اسان جي كلاسيكل شاعرن انهن صنعتن جو پنهنجي تخليقن ۾ ڀرپور استعمال 
انهن صنعتن . كيو آهي، جنهن كري ٻولي ۾ رس ۽ چس پيدا ٿيندي رهندي آهي

جيكا ڳالهه پنهنجي سماج سامهون کليل  شاعر،. منجهان استعارو به هك آهي
صنعت جو استعمال كري پنهنجي سماج لا نموني ناهن كري سگهندا، اهي ان 

جي وصف بابت ڊاكٹر استعاري . کي هر ايندڙ خطري کان آگاهه كندا ايندا آهن
استعارو ج ” .نبي بخش خان بلوچ جامع سنڌي لغات ۾ هن ريت وضاحت كئي آهي

جهڑو، (اها تشبيهه جنهن ۾ تشبيهه جو حرف ) اڌارو وٺڻ_ ره استعا. ع(استعارا 
   ).1.(“)هو شينهن جهڑو بهادر آهي( هو شينهن آهي:مثلا. كم نه آڻجي) جيان، وانگر

استعاري جي لفظي معنيٰ آهي ، اڌارو وٺڻ ، اصطلاحي معنيٰ آهي ، كنهن 
۾ هي فرق آهي ته تشبيهه ۽ استعاري . لفظ جي حقيقي معنيٰ بدران اڌاري معنيٰ آڻڻ 

تشبيهه ۾ هكڑي شئي جي ٻي شي سان ڀيٹ كبي آهي، جيئن احمد شينهن جهڑو 
استعاري جي . مڑس آهي، پر استعاري ۾ احمد شينهن آهي، جو فقرو كم ايندو آهي

معنيٰ لغت مطابق اها بيهندي ته، اظهار جو اهو طريقو جنهن سان سڌي  اظهار بجا اڻ 
ڌڪ هڻ ڌي کي ته ”:جيئن چوڻي آهي ته. ڳالهه كرڻي هجيسڌي نموني سان پنهنجي 

وقت جي وڏن شاعرن اهڑي تخليقي اظهارذريعي پنهنجو پيغام پنهنجي . “سکي ننهن
انهن شاعرن منجهان حضرت سچل سرمست به هك آهي، . سماج تائين پهچايو آهي

استعاري بابت  .جنهن پنهنجي شاعري ۾ استعاري جو گھڻو استعمال كيوآهي
لفظ جو بنياد عور يا عاور آهي، جنهن “ استعاره”يعني ”: ڊاكٹر ام كلثوم  لکي ٿي ته

استعاره جي معنيٰ آهي اڌارو گهرڻ ۽ اصطلاحي مطلب آهي، . جو مطلب آهي اڌارو
فاموس القاري ”.كنهن لفظ ياجملي جو اڌارو يا غير حقيقي معنيٰ ۾ استعمال 

استعاره اهو ) (Methaphor(يرمجازي مثلتعب استعاره،:۾ لکيل آهي“ عربي–انکليزي 
  ) 2( .“لفظ جيكومجازي يعني غير حقيقي معنيٰ ۾ استعمال ٿئي

سچل سائين جي شاعري ۾ نون لاڙن،رجحانن سان گڎ استعاري جي صنعت 
سندس شاعري ۾ تمثيلي انداز ۾ رومانويت جي موضوعن سان گڎ . پڻ موجود آهي

نكتن ۽ منزلن کي  پاڻ صوفيانه عقيدن،. هيواري فكر جي گهڻي پچار آ“ تصوف”
استعارن، علامتن توڙي كناين جو اهڑو ته  تشبيهون، سمجهائڻ لا تمثيلون،

خوبصورت استعمال كيو آهي، جو پڑهندڙ توڙي ٻڌندڙ تي جادوئي كيفيت طاري 
سندس ان شاعراڻي ڏات کي سوين سال گذرڻ کان پو به كو رَسي نه . ٿيو وڃي

  .جي شاعري ۾ استعاري جا نقش نگار تمام  گهڻا آهنائين چل سس. سگهيو آهي
 عاشق مٿان آڳ جي ،اولارا ڏين”

 ڀنڀڑ باھ عشق ۾، سپورن سڑن
  اچيو پون آڙاھ ۾ ، سر جو سانگ نه كن

  )3(“.، کامي لهسجي لوسجيلائق لعل ٿين
هن بيت ۾ لعل لفظ کي  حقيقي عاشق لا استعاري طور استعمال كيو 

سچا سالك ان عشق جي باھ ۾ پاڻ کي مكمل طور تي پچائين ٿا ۽  .ويو آهي
رستي ۾ تكليفن انهي  .آڙاھ ۾ پون ٿا عشق پنهجي جان جي پرواھ نه كندي اچي

جي کوري ۾ پچي راس  عشقعاشق جڎهن . ۽ ايذائن کي برداشت كرڻو پوندو آهي
يان كندي عشق جي اهڑي منزل ب. ٿا نٿي نكرن ٿا ته اهي ئي اصلي منزل تي رس

حق کان سوا سچل جي نظر ۾ ٻيو سڀ كوڙ / ان عشق ” :تاج جويو لکي ٿو ته
حسن تائين رسائي عشق وسيلي ٿئي ٿي ۽ اتي هلي حُسن، / سونهن. كهاڻي آهي

چيو “ المجاز قنطرتھ الحقيقت”ان كري ئي ته . عشق ۽ عشق، حُسن بنجيو پوي ٿو
    )4( .“يا آرسي ٿي پوي ٿو ويو آهي، ٻين لفظن ۾ مجازي حُسن، حُسن جي پل

  محبت جي ميدان مان، لاهوتي لنگهن،”
  گهوماٹيا گهمن، آديسي ارمان ۾،

  نكي قال كَهن، لنگهي هليا حال کان،
   )5.(“نه ٻهر وجهن ، مچ مچايو من ۾ ٻاڦ

 ڦٻا. لفظ استعاري طور استعمال كيو آهي ڦهن بيت ۾ ٻا سائينسچل 
سرمست هتي هن لفظ کي راز واري  جي لغوي معنى آهي دونهون، پر سچل

 ،سچاعاشق  پنهنجي محبوب جي راز جي ڳالهه. صيغي ۾ استعمال كيو آهي
هو ته پنهنجي من ئي من ۾ محبوب جي ثنا كندا رهندا  ،كنهن سان ناهن سليندا

. علق ناهي هوندوتانهن جو دنيا جي لوازمات سان كنهن به قسم جو كو . آهن
  . سائين کان اڳ شاهه لطيف هن طرح كئي آهيعشق ۾ پچڻ واري ڳالهه سچل 

  !نهائين کان نينهن، سک منهنجا سپرين”
  ) 6(“.سڑي سارو ڏينهن، ٻهر ٻاڦ نه كڍي

منزل به اهڑن ئي سچن سالكن کي ملندي آهي، جيكي راز دلين ۾ دفن كندا  
ا نه ئي نه دنيا وارا كا دوستي رکند ته، اش كندا آهن، اهڑن سانفباقي جيكي  راز . آهن

 انهنبه هن شعر ۾ ان ڳجهه ڏ ائينسچل س. حقيقي مالك اهڑن کي پسند كندو آهي
سالك کي سچي واري فكر سان  ڦسچل سرمست ٻا.استعاراتي اشارو كيو آهي

انهي سلسلي ۾ ڊاكٹر مهر خادم لکي ٿو . صحيح دڳ ڏيکارڻ جي كوشش كئي آهي
و آهي،کائنس ٻاهر ٻاف به نه نكرندي كنهن خيال ۾ گم رهڻ اندر ئي اندر ۾ پچرند”: ته

فكر سان ئي .هر چڱي عمل لا فكر كرڻ، چڱي انسان لا لازمي عنصر آهي. آهي
فكر کان سوا انسان جي زندگي ٺلهي ٿانو جيان آهي، جنهن .دانائي نصيب ٿيندي آهي

. هوندو آهي) خالي(کي صرف شكل صورت ۾ ته ڏسي سگهجي ٿو پران جو اندر ٺلهو 
  ).7(“ .ان ئي منزلون طئي كبيون آهن ۽ سوچن  جو محور جڑندو آهيفكر س

  پاڻ پنهنجو پاڻهي، صورت منجهه سڃاڻ،”
  ڄاڻ، اا ا ڇو كرين، پاڻ ئي 

  تون ئي ٻڌندڙ تون ئي ڏسندڙ، شاهد آ قرآن،
  ) 8(“.سچو سائين هيكڑو ناهي شك گمان،

پنهجي شكل  هن بيت  ۾ سچل سرمست فرمائي ٿو ته ، پنهنجو پاڻ کي
  صورت منجهه سڄاڻ 

تون ا ا ڇالا پيو كرين تو پاڻ ا آهين، تو ن ٻڌنڌڙ ۽ سڀ كجهه 
ان ۾ . سمجهندڙ آهين تنهنجي شاهدي ان پاڪ كتاب يعني قرآن مجيد ۾ ڏنل آهي

ا پاڪ جو صفاتي  نالو انسان ذات لا  ۾ مٿيئن بيت. كو به شك ناهي
  . استعاري طور ورتل آهي

  ڀول نه وجهين ڀولي ذات صفات هكائي آهي،”
  چوليسوئي اندر سو ئي ٻاهر، سو ئي تنهنجي 

   )9.(“تو ۾ مون ۾ هن ۾ هر جا ،سچ سچو ٿو ٻولي

گمان  مان ان بشر تون پنهنجو پاڻ کي كنهن جوغلام نه سمجهه ۽ ! اي
جيكا  ۾دنيا . تو سان  رب پاڪ جي ذات سدائين گڎ آهي .پاڻ کي ٻاهر كڍ

. ان جي اندر ۽ ان کان ٻاهر هر جا رب جي ذات موجود آهي ،يفطرت آه
 تنهنجي اندر جسم ۽ سرير ۾ تنهنجي شھه رڳ کان وڌيك تو کي ويجهو آهي

هن بيت ۾ انسان ذات جي جسم جي . ۽ اها حقيقت آهي جيكا سچل ٻڌائي ٿو
 فلسفي کي بيان كندي انور . جو لفظ استعارو  ورتل آهي“ چولي”لا انهي
ٻانهو محتاجي ۾ ا جو محتاج آهي ،پر تصوف ۾ فكر ” ديسي لک ٿو تهپر

مان مراد آهي ته فقير جي اها حالت ٿئي جو هو پاڻ کي ٻين جي محتاجي مان 
ان سلسلي ۾ هو ٻين . كٹيندو كٹيندو ، ا جي محتاجي تائين محدود كري

هن ٿي اهو تڎ. کي كنهن به كم لا سوال كرڻ کان پاڻ کي بچائيندو آهي
   )10(.“سگهي ٿو ، جڎهن هن وٽ مقصد ا جو عشق هجي

  ٹوڙ رواج ۽ رسمون ساريون، مرد ٿئين مردانو”
  آهين يار يگانو پاڻ بيگانو مول نه ڄاڻين،

  و نفخت فيھ من روحي، بلكل ڇڎ بهانو
  ) 11(“.وھم سچل كڍ ٻانهپ وارو، شملو ٻڌ شهانو

ريتن رسمن  سرمست انسان ذات کي سماج ۾غلط هن بيت ۾ سچل
 کي اپنائڻ کان پاسو كرڻ جي تلقين كري ٿو، ته تون پنهنجي طاقت کان نا
آشنا آهين ، تون دنيا  ۾ بي مثل آهين،  رب پاڪ  هن دنيا۾  تو کي پنهنجو 

جي اهميت ۽ افاديت  هن جهان ۾ سڄي  نتنه. خليفو كري موكليو آهي 
پنهنجي دل . پيدا كر ان كري تون  پاڻ ۾ خودي .مخلوق کان اعليٰ ۽ اتم آهي

رو . مان غلامي وارو  وهم ۽ گمان كڍي ڦٹو كري ڇڎ هن بيت ۾  شملو تُ
صفت طور آهي، جنهن کي سماج جي آدرشي اڳواڻ  طور استعاري جي صورت 

جي اسان ”: ڊاكٹر ملك نديم لکي ٿو ته. ۾ سچل سرمست بيان كيو آهي
هري نظر سان ڏسندا سون ته، اسان جي ملك ۾، اسان  جي صوفين جي سنڌ ۾ گَ

،ڏينهون ڏينهن بنياد پرستي وڌنڌي ٿي وڃي ۽ پختي ٿيندي ٿي وڃي ، جنهن 
جي خلاف كيئي سال اڳ اسان جي شاعرن شاھ لطيف ۽ سچل سرمست جنگ 

ان . ۽ عام سان گڎ رهي اها جنگ پنهنجي حياتي ۾ جيتي هئي .جوٹي هئي
اظهار جي آزادي جنگ جي جيت جو ثبوت شاھ ۽ سچل جي پنهجي خيالن ۾ ، 

يعني هنن پنهنجي وقت جي رياست حاكم ،سماج نظام ، .جو حق ماڻڻ آهي
ملان قاضي ۽ عملدار خلاف جيكو چوڻو هيو ، سو چيو جيكو اسان اڄ به نه 

   ).12(.“ٿا چئي سگهون

  هي سڀ بحر انهي جو، ڀَر نكا جهن بستي”
  كَر نكا جهن كشتي قلزم كارونڀار ككوريل،

   )13(“.حبت واري، حال سٹين هي هستيمنجهه دريا م
كارونڀار ككوريل کي دنيا جي لوڀ لالچ  جي لا استعاري طور هتي 

جنهن کي نه كو كنارو آهي ۽ ان  ،هي دنيا ان سمنڈ مثل آهي. استعمال كيو آهي
جي ڇولين ۾ٺهندڙڳاڙهاڻ مائل ككرن جي تو کي سڌ سما ناهي جن جي نه كا 

سڌي  رستي هلڻ وارو حقيقي عاشق ان محبت . هيحد ۽ نه ئي كو نشان  مقررآ
جي دريا ۾ غوطو هڻي ، پنهنجي هستي کي مٹائي منزل تي وڃي رسي ٿو ۽ 
محبت به انسان لا ايئن ئي عميق آهي جنهن جي نه ته  كا گهرائي جي خبر آهي نه 

جيكي انسان دنيا جي لالچ ۾ اچي ويندا آهن، . ئي ان  جو كو ماپو  مقرر آهي
: قاضي مقصود گل لکي ٿو ته. عشق واري بحر کان كوهين ڏور رهندا آهناهي 

سچل سائين مٿيئن بيت  ۾ واضع كري ٻڌايو ته پنهنجو پاڻ کي محبت واري ” 
درياھ ۾ ڦٹي كر، پو نه تو کي كنهن كنڌي ۽ كناري  جي ضرورت پوندي۽ نه 

ته محبت اهڑو ڇاكاڻ . وري كنهن كشتي يا ٻيڑي جو تاكائو ياتمنائي ٿيندين 
ِك آهي نه وري كو كنڌي ۽ كنارو  محبت جو . بحر آهي جنهن کي نه كا ڀَر  ۽ ڀ

  ).14(“مهراڻ سڀ كجهه ئي پنهنجو پاڻ آهي
  جان جان تون گمراھ نه ٿيندين، تان تان راھ نه لهندين”

  کا حرام ۽ پيپليدي، پاكي  ساڻ نه وڙهندين
  ) 15(“ .ندينسچاسچ پلئه نه پوندو، جان جان مان ۾ ره

هن بيت ۾ سچل سرمست رب پاڪ جي وحدانيت ۽ ان جي هيكڑائي جو 
ٻيو كو به موجود  ،جي “ا”سوا  ٿو ته، جيئن لا، موجودات الاا، بيان كري

 ترڪ كري، پاڪ کي پنهنجي غصي تي قابو رک ۽ پنهنجي نفساني خواهشن .ناهي
محبوب جي ۽  حقيقي خوشي ۾جي عبادت ۾ گذار، ڇاكاڻ  دنيا ۽ آخرت  پروردگار

دنيا جي لذتن کان پاسو كري من کي صاف ۽ ، اٿئي ته خوشنودگي حاصل كرڻي
جيسيتائين  پاڻ کي گهٹ سمجهي كري تكبر ۽ وڏائي کان پاسو كر،، اجرو كر

حَق ۽ سچ جي راھ تي نه  يسيتائينت ته، توان مَان ۽ تكبر مان جان آزاد نه كندين
“ مان”پرسچل سرمست )  خود. پاڻ(ظ جي لغوي معني لف“ مان”هتي . هلي سگهندين

ڊاكٹر مهر خادم لکي . طور استعمال  كيو آهي استعاريکي تكبر ۽ وڏائي جي 
هٺ جو مطلب آهي ، اجايو اڙجي بيهڻ كنهن جو لحاظ نه كرڻ ۽ پنهنجي ” : ٿو ته

هٺ ۽ تكبر كرڻ وارو ماڻهو ، سماج ۾ . آكڑ تي قائم رهڻ کي هٺ چئبو آهي 
هر كو کيس ڌكار واري نظر سان ڏسندو . نه ڏٺو ويندو آهيسان چڱي نظر 

وفي جي نشاني آهي هٺ وارو حاصل كجهه نه كري سگهندو هٺ، بيوق.آهي
  ).16(. “هٺ ، چڱائي کي ويجهو اچڻ نه ڏيندو آهي. صرف وڃائيندو رهندو .آهي

  مون کي كير ٿيون ڀانيو،!آهيان آاسرار، جيڎيون”  
  كن نه ڏيان كيچ ڏي، ڀنڀوران بيزار

  )17(“.نوري ناري ناهيان، آهيان رب جبار
مان هك راز آهيان توهان مون  ت فرمائي ٿو ته،هن كافي ۾سچل سرمس

هن كوڙي دنيا ۽ ان جي مايا ڏانهن ڌيان نه ڏيندس، . کي نه ٿا سمجهي سگهو
ڇاكاڻ ته  نه مان نو ر جي پئدائش ملائك، نه باه جي پيدائش كو جِن، ڀوت آهيان 

ڇاكاڻ ته  خدا ۽ ٻانهي جو رشتو محبت جو هك اٹوٽ .پر مان ته خود رب آهيان 
اتي رب جبار چوڻ سان انسان خود رب ته نه ٿو ٿئي ، پر ان جي معنيٰ .شتو آهير

آهي ته اوهان رب پاڪ جا اخلاق اپنايو، يا اهڑا چڱا كم كيو جو اوهان ۾ رب 
ّظر اچي هتي رب جبار ا پاڪ جي صفات طور . جي ذات جي صفت نمايان ن

سچل ” : لکي ٿو ته سچل جي ان فكر جي باري ۾انور پرديسي.استعارو ورتل آهي
سائين جي فكر مان اهو اخذ ٿئي ٿو ته ان هستي جو جلوو پسڻ خاطر پنهنجي 
 وجود کي ، پنهنجي هستي کي ۽ پنهنجو پاڻ فنا كرڻ سان ذات الاهي کي حاصل

ان . اهڑي شاھدي سچل سرمست جي مٿئين شعر مان واضع ٿئي ٿو . كجي ٿو
، پر ان مان اهو ظاهر ٿئي ٿو ته، آخري مصرع جو اهو مطلب ناهي ته هو خدا آهي

هو پنهنجي نفي كري ٿو ۽ ان باري تعاليٰ جي صفات کي دل جي حضور سان 
   )18(.“قبول كري ٿو

  قوس قزح كمان، ابرو عجيبن جا،”
  اڇلن الامان، ضرب ظلم جي زور سان،

  پنبڻين جا پيكان، سل هڻن ٿا سيني ۾،
  ).19(“.سچل سر سهايا نيزا نينهن نشان،

جو ناتو  جنهن سان هجي ، ته ان جي هرشي عاشق لا املهه حيثيت نينهن 
ان جي هر ادا دل . محبوب جي هر ادا تي عاشق موهت ٿي پوندو آهي . رکندِي آهي

سچل سرمست  کي به پنهنجي معشوق  جو هر رنگ ۽ ڍنگ .  کي وڻندي آهي
كندو سندس هر انگ کي كنهن نه كنهن شي سان پيو مستعار . سهڻو پيو لڳي

بُرن لا رنگا رنگي كمان ۽ برسات . ٿو رهي مثال طور مٿين شعر ۾ محبوب جي اَ
جا منظر،  )  انڈلٺ( ختم ٿيڻ کان پو نيلنگون آسمان تي ظاهر ٿيندڙ قزح

هورڻ کي  كمان مان نكتل تير کي .خوبصورت نظر پيا اچن محبوب جي گُ
سر تي سهيا  محبت جا اهي تير سچل پنهنجي. استعاري  ۾ بيان كري ٿو

تير انداز يا شكاري يا صياد وغيره ”: ڊاكٹر ام كلثوم شاهه لکي ٿي ته.آهن 
جيكو عاشقن کي . استعمال نه كيو آهي پر ان لا قزح، كمان مستعار كري ٿو

نشانو وٺي اهڑا تير چُٹي ٿو، جن جي زخمن جو علاج به عام طبيب ۽ ويد جي 
اون کي به معشوق جي نشاني ۽ عطا وس جي ڳالهه ناهي، بلك عاشق ته انهن گه

وندي سمجهي خوش ۽ راضي رهن ٿا،  هو محبوب جي نيهن ڀريل تيرن لا هردم 
  ).20(“.آسوندا رهن ٿا

  كجا كج  محراب، منهن تي محبوبن جي،”
  مصحف جا اعراب، ڏنگا ڏنگا واه واه،

  پڑهڻ ٿيو ثواب، سٹون سيپارن جيون،
  .)21(“.بره سندا باب، سچل سڀ ختم كيا

هن بيت ۾ سچل سرمست، محبوب جي مُک کي  مسجد جي محراب   
يعني محبوب جي پيشاني عاشق جي لا كنهن . مستعار كندي پيش كيو آهي

سندس ذولف وركڑ پيچدار آهن جيئن قرآن شريف  .عبادت گاهه کان گهٹ ناهي
اهڑي ئي نموني سان .جي هر جملي کي اعرابن وسيلي نشامبر كيو ويو آهي

ت انهن سٹن ذريعي قرآن كريم جي سيپارن سان مستعار كري سچل سرمس
حقيقي عاشق کي هر ان شي  .پنهنجي محبوب جي سونهن جي ساراهه كئي آهي
جنهن هن حَسين كائنات کي . ۾ان ذات جي مظهر جو جلوو ڏسڻ ۾ ايندو آهي

ان ۾ پرک ۽ پروڙ جون وڏيون نشانيون .پنهنجي عشق ۾جوڙي راس كيو آهي
سچل سرمست به . جنهن جي ڳولا اوشاق ۽ عارف كندا ٿا رهن. ينرکيون اٿائ

جيكو پنهنجي حقيقي . انهن عارف ۽ عاشقن  جي لڑهي جو هك انمول داڻو آهي
ڊاكٹر شير .محبوب جي واکاڻ پاڪ جذبن ۽ احساسن جي ذريعي كئي آهي

هر شاعر وٽ پنهنجي محبوب جي  سونهن کي ڀيٹا ڏيڻ جو ”: مهراڻي لکي ٿو ته
كنهن پنهنجي محبوب کي گل سان ڀيٹيو آهي ته كنهن چنڈ .  و انداز آهيپنهنج

۽ چانڈوكي رات سان، كنهن ٿڌڙي هير سان محبوب جي تشبيهه ڏني آهي ته 
كنهن، شاعر وري محبوب   جي رنگ کي سنگ مرمر جي رنگ ، قد کي سُرو 

نانگ وڻ، اکين کي هرڻي جي اکين ، چال يا هلڻ کي مور جي چال، وارن رات ۽ 
  ).22(“.جي كاراڻ، رخسارن کي گلن جي پنکڑين وغيره سان ڀيٹ ڏني َآهي

اهڑي نموني سچل سرمست وٽ پنهنجي محبوب جي ساراهه لا پنهنجا ماڻ 
جن سان هو پنهنجي حقيقي محبوب کي استعاري طور به پيش كري ٿو . ۽ ماپا آهن

سچل . ري ٿوته تشبيهه جي ذريعي به پنهنجي محبوب جي سونهن جي واکاڻ ك
  .سرمست هيٺين بيت ۾ به محبوب جي سونهن جي ساراهه هن طرح بيان كئي آهي

ــوُ مکيڑيا منهن تي،”   ڇٻيلن ڇلا، مـ
  نيم شبي مهتاب جيئن، منهن ٻري مشعلا،
  تاريكي  ۾  تيجارا، تکا ڏين تجلا،

ت اجهلا، سِرُ ڏين ٿا سٹ ۾   ).23(“.عاشق اُ
 

جي مکڑي کي چوڏهين  هن بيت ۾ سچل سرمست پنهنجي محبوب
چنڈ جي روشني صرف هك .  جي  چنڈ  جي  چانڈوكي سان مستعار كري ٿو

ڏينهن جوڀن ماڻي ٿو، پر سچل سرمست جو محبوب  جوڀن جي روشني سان 
هگُهه  اونداهي ۾ به حقيقي محبوب جي  سونهن جي تک .هميشه همكنار آهي گُ

، انهي سونهن تي سِرُ عاشق. كري سڄي مانڈاڻ ۾ روشني پکڑجي وئي آهي
هن بيت  ۾ مشعلا جو لفظ محبوب جي  سونهن جي . ڏيڻ ۾ به دير نه ٿا كن

  . روشني لا مستعار ٿيل آهي
  

  ڇٻيلن ڇلا، مُو مُکيڑيا مُنهن تي،”
  )  24(“.واسينگن ولا، ورھ واريين ٿي ڏنا

 
هنڈِيدار  سچل سرمست مٿين شعر ۾ نازنين حُسن وارن جي مُنهن تي گُ

رايئن وکريل آهن، پري کان ائين ٿو محسوس ٿئي ڄڻ ته واسينگ نانگ وا
ڻُ كڍيو بيٺو هجي سچل . جو اهي عاشقن جي دل پيا ڏنگين. وروكڑ ڏيئي ڦَ

سرمست هن بيت ۾ معشوق جي وارن کي واسينگ نانگ  جي كاري رنگ ۽ ان 
هنن ”: ريٹا شهاڻي لکي ٿي ته.سونهن کي استعاري طور استعمال كيو آهي 

.  هو حسن جا به شيدائي آهن. ي فقيرن کي ڄڻ ته عشق جو ٻاڻ لڳل آهيصوف
سچل سائين جي عشق ۾ ورهه جو درد آهي،تڑپ آهي، لوچ آهي، بيقراري آهي، هن 
پنهنجي كلام ۾ حُسن ۽ عشق جون ڳالهيون اهڑي شديد نموني سان پيش كيو 

. يئون آهنآهن، ان ۾ ايڎي جذبات ۽ ايڎو جمال آهي، جو اهي بي مثال بڻجي پ
كڎهن كارن ذولفن  كڎهن هو محبوب جي نشلي نيڻن جو بيان كري ٿو، ته

  ).25(“.محبوب جو حُسن ڏسي عاشق بيگانو بڻجي ٿو پوي. جون
اهڑي طرح سچل سرمست جي شاعري ۾ استعارن جي هن مختصر   
 .سچل سرمست جي شاعري جي فني خوبصورتي کي ظاهر كري ٿواڀياس 

  . سونهن سوڀيا ۽ ٻولي جي واڌاري ۾ اهم كردار آهي استعارن جو شاعري

